
Imigassaq pillugu Inatsisartut inatsisaata allanngortinneqarnissaa pillugu Inatsisartut inatsisaat 

(Peqqissutsimut Naalakkersuisoq) 

Imigassaq pillugu Inatsisartut inatsisaata allanngortinneqarnissaa pillugu Inatsisartut Inatsisaat 

pillugu imaattumik Siumumit oqaaseqassaagut. 

Uani Siumuminngaanniit eqaassuarput imigassaq pillugu oqallikkaangatta Inatsisartuni 

sumorujussuaq eqqartuisinnaasaratta, uanili inatsisissaq sammiviatigut qimannagu massakkut 

suliaqaratta, piffissami aallami imigassamik aalakoornartortalimmik eqqartuinermi 

oqalliseqataakutsoorumaarpugut. 

Siumuminngaaniit Naalakkersuisut inatsimmik allannguinissaannit immiaaqqat 

aallakoornartutaatigut allannguiniarnerat Siumumit taperserlugu oqaatigissuarput. 

Inatsimmimi 2019-meersumi immiaaqqap procentia 4,10-miinnikuusoq massakkut 5,09-mik 

procenteqalerneranik inatsit allanngortinneqarnissanik siunnersuut imaqarpoq. 

Siunnersuutittaaq aamma imarivaa akuersissummik peqarlutik tuniniaasartut tuniniaanissaminnik 

immiaaqqamik aalakoornartortalimmik amerlanernik periarfissinneqarlutik 

tuniniaasinnaanngortussaassasut. 

Uanimi Naalakkersuisut erseqqissaapput imigassamik aalakoornartortalimmik unioqqutitsilluni 

tuniniaasoqarpat  arsaarinnissinnaaneq periarfissaalertussaq, apeqqutaatinnagu imigassamik 

aalakoornartortalimmik tuniniaanermik akuersissummik peqartoqaraluarpalluunniit. 

Taamatut siumumiit oqaaseqarluta Naalakkersuisut inatsisissatut siunnersuutaa taperserlugu 

aappassaaneertinnagu ataatsimiititaliamut susassaqartumut ingerlateqqipparput. 

